
ԳՈՒՅՔ ԱՄՐԱՑՆԵԼՈՒ ՄԱՍԻՆ

Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ, 6-րդ և 7-րդ կետերը` Հայաստանի Հանրապետության կառավարությունը որոշում է.
1. Հայաստանի Հանրապետության պաշտպանության նախարարությանն ամրացված՝ Հայաստանի Հանրապետության Տավուշի մարզի Գետահովիտ համայնքի 1-ին փողոցի 3/3-րդ  հասցեում գտնվող 240.26 քառ. մետր ընդհանուր մակերեսով շինությունը (3.681.292 ՀՀ դրամ հաշվեկշռային արժեքով), որից 215.65 քմ մակերեսով՝ օրինական, 24.61քմ մակերեսով՝  ինքնակամ (շվաքարան) և դրա զբաղեցրած, օգտագործման ու սպասարկման համար անհրաժեշտ 0.02893 հա հողամասը (66.685 ՀՀ դրամ հաշվեկշռային արժեքով)՝ ընդհանուր 3.747.977 ՀՀ դրամ հաշվեկշռային արժեքով հետ վերցնել Հայաստանի Հանրապետության պաշտպանության նախարարությունից և ամրացնել Հայաստանի Հանրապետության քննչական կոմիտեին, իսկ 0.06957 հա մակերեսով հողամասը ընդհանուր համատեղ սեփականության իրավունքով պատկանող՝ «մարզ Տավուշ, համայնք Գետահովիտ 1-ին փողոց 3» հասցեով անշարժ գույքի սեփականատիրոջը, թողնել ընդհանուր օգտագործման:
2. Հայաստանի Հանրապետության  պաշտպանության նախարարին և Հայաստանի Հանրապետության քննչական կոմիտեի նախագահին` սույն որոշումն ուժի մեջ մտնելուց հետո մեկամսյա ժամկետում, Հայաստանի Հանրապետության օրենսդրությամբ սահմանված կարգով, ապահովել սույն որոշման 1-ին կետում նշված տարածքի հանձնման-ընդունման աշխատանքների կատարումը՝ դրանց հետ կապված ծախսերն իրականացնելով Հայաստանի Հանրապետության քննչական կոմիտեի միջոցների հաշվին:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  

                     2020 թ. _____________

ՀԻՄՆԱՎՈՐՈՒՄ
«Գույք ամրացնելու  մասին» Հայաստանի Հանրապետության կառավարության որոշման նախագծի

1. Ընթացիկ իրավիճակը և իրավական ակտի ընդունման անհրաժեշտությունը.
Որոշման նախագծի ընդունումը պայմանավորված է այն հանգամանքով, որ 2014 թվականից՝ Հայաստանի Հանրապետության քննչական կոմիտեի (այսուհետ՝ Քննչական կոմիտե) ստեղծումից հետո առ այսօր  Քննչական կոմիտեի զինվորական քննչական գլխավոր վարչության վեցերորդ  կայազորային քննչական բաժինը տեղակայված է Հայաստանի Հանրապետության Տավուշի մարզի Գետահովիտ  համայնքի 1/1 հասցեում գտնվող վարչական շենքում, որը հանդիսանում է Հայաստանի Հանրապետության սեփականությունը՝ ի դեմ  պաշտպանության նախարարության:
Նկատի ունենալով, այն հանգամանքը, որ Քննչական կոմիտեի զինվորական քննչական գլխավոր վարչութան վեցերորդ  կայազորային քննչական բաժինն առանձին միավոր է, ուստի աշխատանքների բնականոն գործունեությունն ապահովելու նպատակով անհրաժեշտություն է առաջանում Հայաստանի Հանրապետության պաշտպանության նախարարությանն ամրացված՝ Հայաստանի Հանրապետության Տավուշի մարզի Գետահովիտ համայնքի 1-ին փողոցի 3/3-րդ  հասցեում գտնվող 240.26 քառ. մետր ընդհանուր մակերեսով շինությունը (3.681.292 ՀՀ դրամ հաշվեկշռային արժեքով), որից 215.65 քմ մակերեսով՝ օրինական, 24.61քմ մակերեսով՝  ինքնակամ (շվաքարան) և դրա զբաղեցրած, օգտագործման ու սպասարկման համար անհրաժեշտ  0.02893 հա հողամասը (66.685 ՀՀ դրամ հաշվեկշռային արժեքով)՝ ընդհանուր 3.747.977 ՀՀ դրամ հաշվեկշռային արժեքով, հետ վերցնել Հայաստանի Հանրապետության պաշտպանության նախարարությունից և ամրացնել Քննչական կոմիտեին, իսկ 0.06957 հա մակերեսով հողամասը ընդհանուր համատեղ սեփականության իրավունքով պատկանող՝ «մարզ Տավուշ, համայնք Գետահովիտ 1-ին փողոց 3» հասցեով անշարժ գույքի սեփականատիրոջը, թողնել ընդհանուր օգտագործման:
Նախագծի ընդունման արդյունքում հնարավոր կլինի բարելավել տարածքային ստորաբաժանման աշխատանքային պայմանները, կստեղծվի առավել նպաստավոր միջավայր և պայմաններ՝ մինչդատական վարույթի ընթացքում դատավարության մասնակիցների մասնակցությամբ քննչական գործողություններն իրականացնելու համար, արդյունավետ կկազմակերպվի քննչական գործողությունների իրականացումը: Միաժամանակ, կապահովվի իրեղեն ապացույցների պահպանումը, որը ներկայիս պայմաններում առաջացնում է որոշակի խնդիրներ՝ կապված շենքային (տարածքային) մակերեսի հետ: 
Հարկ է նշել, որ սույն թվականի օգոստոսի 28-ին (01/22/7188-19 գր.) Քննչական Կոմիտեն համապատասխան հարցում էր ուղարկել Հայաստանի Հանրապետության պաշտպանության նախարարություն՝ Հայաստանի Հանրապետության Տավուշի մարզի Գետահովիտ համայնքի 1-ին փողոցի 3/3-րդ  հասցեում գտնվող շինությունը` Քննչական կոմիտեին տրամադրելու վերաբերյալ: 
2019 թվականի նոյեմբերի 11-ին  ստացվել է պատասխան (ՊՆ/510/2499-2019) գրություն, ըստ որի Հայաստանի Հանրապետության պաշտպանության նախարարությունը չի առարկել փոխանցել Հայաստանի Հանրապետության Տավուշի մարզի Գետահովիտ համայնքի 1-ին փողոցի 3/3-րդ  հասցեում գտնվող շինությունը  Քննչական կոմիտեին:
Վերը նշված հասցեում գտնվող շինության մի մասը՝ 24.61 քմ մակերեսով շվաքարանը՝ ինքնակամ կառույց է, իսկ 0.06957 հա մակերեսով հողամասը ընդհանուր համատեղ սեփականության իրավունքով պատկանում է «մարզ Տավուշ, համայնք Գետահովիտ 1-ին փողոց 3» հասցեով անշարժ գույքի սեփականատիրոջը, վերջինիս տվյալները պարզելու նպատակով  04.02.2020թ 21/29գ-20 գրությամբ  հարցում է կատարվել ՀՀ կադաստրի կոմիտե: 07.02.2020թ N 8գ  գրությամբ  ՀՀ քննչական կոմիտեին  ներկայացվել է, թե ով է հանդիսանում գույքի սեփականատերը, սակայն գույքի սեփականատիրոջ տվյալները գաղտնի են և հրապարակման ենթակա չեն, քանի որ սեփականության վկայականը գաղտազերծված է միայն շինությունների մասով:

2. Առաջարկվող կարգավորման բնույթը.
Վերոնշյալ նախագծով առաջարկվում է Հայաստանի Հանրապետության պաշտպանության նախարարությանն ամրացված՝ Հայաստանի Հանրապետության Տավուշի մարզի Գետահովիտ համայնքի 1-ին փողոցի 3/3-րդ  հասցեում գտնվող 240.26 քմ ընդհանուր մակերեսով շինությունը և դրա զբաղեցրած, օգտագործման ու սպասարկման համար անհրաժեշտ 0.02893 հա հողամասն ընդհանուր 3.747.977 ՀՀ դրամ հաշվեկշռային արժեքով՝ ամրացնել Քննչական կոմիտեին, որտեղ կտեղակայվի Քննչական կոմիտեի  զինվորական քննչական գլխավոր վարչության վեցերորդ կայազորային քննչական բաժինը, իսկ 0.06957 հա մակերեսով հողամասը թողնել ընդհանուր օգտագործման:

3. Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.
Նախագիծը մշակվել է Քննչական կոմիտեի կողմից:

4. Ակնկալվող արդյունքը.
[bookmark: _GoBack]Նախագծի ընդունման արդյունքում Հայաստանի Հանրապետության Տավուշի մարզի Գետահովիտ համայնքի 1-ին փողոցի 3/3-րդ  հասցեում գտնվող 240.26 քմ ընդհանուր  մակերեսով շինությունը և դրա զբաղեցրած, օգտագործման ու սպասարկման համար անհրաժեշտ 0.02893 հա հողամասն ընդհանուր 3.747.977 ՀՀ դրամ հաշվեկշռային արժեքով կամրակցվի Քննչական կոմիտեին, որտեղ կտեղակայվի Քննչական կոմիտեի  զինվորական քննչական գլխավոր վարչության վեցերորդ կայազորային քննչական բաժինը, իսկ 0.06957 հա մակերեսով հողամասը թողնել ընդհանուր օգտագործման:






ՏԵՂԵԿԱՆՔ
«Գույք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտության առկայության կամ բացակայության մասին

«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություն կատարելու անհրաժեշտություն չի առաջանա:




ՏԵՂԵԿԱՆՔ
«Գույք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների ավելացման կամ նվազեցման մասին

«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:


	


